№1.Spiroxetlərin morfologiyası və ultrastrukturu

    Spiroxetlər spiralşəkilli,qıvrım,hərəkətli mikroorqanizmlərdir.Morfoloji və bəzi bioloji xüsusiyyətlərinə görə spiroxetlər bakteriyalarla ibtidailər arasında ralıq mövqedə tuturlar.Spirochetales sırasına daxildirlər.Bu sıra iki fəsilədən ibarətdir.Spirochaetaceae fəsiləsi sərbəst yaşayan,qeyri-patogen spiroxetlərdən ibarətdir.Spiroxetlərin insan üçün patogen olan Treponema,Borellia və Leptospiria cinsləri isə Treponemataceae fəsiləsinə daxildirlər.
    Spiroxetlər nazik,spiralşəkilli qıvrılmış hüceyrələrdən ibarətdir.Onların uzunluğu 5 mkm-dən 500 mk-ə qədər,eni isə 0,2-0,8 mkm ölçüdədir.Qıvrımların sayı və ölçüsü hər bir spiroxet cinsi üçün müxtəlifdir.Treponema  cinsindən olan spiroxetlər 8-12 ədəd bərabər qıvrımlara malikdirlər.Borellia cinsinin nümayəndələrində 3-10 ədə iri qeyri-bərabər qıvrımlar vardır.Leptospira cinsindən olan spiroxetlər isə 20-40 qıvrımdan ibarətdir.Əlverişsiz şəraitdə spiroxetlər sistayabənzər törəmələr əmələ gətirirlər.Spiroxetlər üçün fəal hərəkət xasdır.Onlar sürünmə,fırlanma,əyilmə,rəqqasvari hərəkət tiplərinə malikdirlər.
    Uzun müddət elə güman edilirdi ki,spiroxetlərin bədəni elastik əsasi oxun ətrafında spiral kimi qıvrılmış protoplazmatik silindrdən ibarətdir.Elektron-mikorskopik tədqiqatlar spiroxetlərin strukturu haqqındakı bu təsəvvürləri kifayət qədərdəyişmişdir.Müasir təsəvvürlərə görə spiroxetlər xarici qişa və ya qlükozoaminoqlikan örtüklə əhatə olunmuşdur.Bunun xaricində yerləşmiş xarici membran peptidoqlikandan ibarətdir.Endoflagella flagellayabənzərorqanellər periplazmatik sahədə yerləşir.Bunlar spiroxetlərin hər iki ucundan başlayaraq onları bütün uzunluğu boyumüşayiət edir və spiroxetlərin hərəkəti bunların yığılıb-açılması nəticəsində baş verir.Endoflagellanın altında sitoplazmatik membran yerləşmişdir.Sitoplazmasında bakteriyalarda olduğu kimi nukleotid,ribosomlar,mezosomlar və əlavələr vardır.
    Spiroxetlərin morfologiyası boyadılmış preparatlarda işıq mikroskopunda,eləcə da nativ(boyadılmlış)  preparatlarda fazalı kontras və ya qaranlıq sahəli mikroskopda öyrənilir.Spiroxetlər tinktorial xüsusiyyətlərinə görə fərqlənirlər.Qram üsulu ilə boyanmalarına görə Qram mənfidirlər.Borelliyalar anilin boyaları ilə yaxşı boyanır,digərləri isə anilin boyaları iləı yaxşı boyanmadığından onlar üçün xüsusi metodlar tətbiq edilir.Bu məqsədlə Gimza üsulundan istifadə olunur.
